
1. Башҡорт телен үҙләштереүҙең шәхси, метапредмет һәм предмет һөҙөмтәләре

Шәхси үҫеш кимәле

«Башҡорт
теле»  курсын үҙләштергәндә, уҡытыусы шәхсиүҫешкимәленүҫтереүбурысынҡуя:
-телдеңһәмтелмәрҙеңкешеләртормошондағыәһәмиәтенаңлау;
-тексты эмоциональҡабулитеү, үҙеңдеңхис-тойғоларыңдыбелдереү;
-кешеләрҙеңхис-тойғоларынаңлау, уртаҡлашыу, бүлешеү;
укылғанәҫәрҙәрҙеңгеройҙарынаһәмуларҙыңэшенәҡаратаүҙеңдеңмөнәсәбәтеңдебелдереү.
Метапредмет кимәле

Ойоштороу эшмәкәрлеге:
-уҡытыусы ярҙамында әшмәкәрлек маҡсатын билдәләү;
-дәрестә эш барышын һөйләп барыу;
-дәреслек материалы менән эшләү барышында уйҙы, фаразды әйтеү;
-уҡытыусы тәҡдим иткән план буйынса эшләү;
-коллектив төҙөлгән план буйынса эшләү.
Танып белеү эшмәкәрлеғе:
-дәреслектең, матур яҙыу өлгөләренең айышына төшөнөү (тышы, йөкмәткеһе, шартлы билдәләре);
-дәреслектән, текстан, иллюстрацияларҙан һорауға яуап табыу;
-бергәләп йәки үҙ аллы башҡарған эш буйынса һығымта яһай белеү;
- ҙур булмаған текстың йөкмәткеһен һөйләү.
Аралашыу эшмәкәрлеге:
-фекереңде телдән формалаштырыу;
-кешенең телмәрен тыңлау һәм аңлау;
-тыңлай белеүҙең уңышлы аралашыуға шарт булыуын үҙләштереү;
-тексты тасуириу ҡыу һәм йөкмәткеһен һөйләү;
-уҡытыусы һәм класташтар менән берлектә тәртип ҡағиҙәләре һәм уларҙы үтәү тураһында килешеү.
Предмет үҙләштереү кимәле

-тексты һөйләмдәр теҙмәһенән айыра белеү;
-бөтөн һүҙҙәр менән аңлы, дөрөҫ уҡыу;
-тексты ентекле һөйләй белеү;
-хикәйә төҙеү;
-һүҙҙең өндәрен атау, ижеккә бүлеү, өндәр һәм хәрефтәр һанын билдәләү, дөрөҫ баҫым ҡуйыу, хәреф-өн анализы яһау;
-һөйләмде, кешенең исемен һәм фамилияһын баш хәреф менән яҙыу;
-һөйләм аҙағында тейешле тыныш билдәләрен ҡуйып яҙыу;
-баҫма тексты күсереп яҙыу, һүҙҙәрҙе һәм ҙур булмаған һөйләмдәрҙе диктант итеп яҙыу;
-тамырҙаш һүҙҙәрҙең тамырын табыу.
2.Уҡыу предметының дөйөм йөкмәткеһе

Башҡорт
теле курсында
предмет ярҙамында түбәндәге үҫеш юлдары тормошҡа ашырыла:

· предмет кимәлендә белемгә эйә булыу;
· уҡыу техникаһын үҫтереү, текстарҙы анализлау юлдарына эйә булыу;
· яҙма һәм һөйләү телмәренә эйә булыу;
· тел тураһында белеем алыу һәм системалаштырыу;
· орфография һәм пунктуацияны өйрәнеү;
· башҡорт теленең тәрбиәү потенциалын ҡулланыу;
· телде тойомлауҙы үҫтереү.
Фонетика һәм графика

Башланғыс класты тамамлаусыуҡыусы түбәндәге компетентлыҡҡа эйә була:
-өндәрҙе һәм хәрефтәрҙе айырыу;
-өндәргә характеристика биреү: һуҙынҡылар (нәҙек һәм ҡалын, баҫымлы
 Һәм баҫымһыҙ); тартынҡылар (яңғырау һәм һаңғырау, парлы һәм парһыҙ);
Башҡорт алфавитында хәрефтәрҙең урынлашыу тәртибен һәм уның әһәмиәтен үҙләштереү (һүҙҙәрҙе билдәле тәртипкә килтереү, алфавит ярҙамында кәрәкле мәғлүмәт эҙләү һ. б.).
Башланғыс класты тамамлаусы укыусы бирелгән схема буйынса өн-хәреф
Анализын эшләргә өйрәнеү һәм уның дөрөҫ булыу-булмауын тикшереү мөм-кинселегенә эйә булырға тейеш.
Орфоэпия

Уҡыусы өйрәнергә мөмкинселек ала:
-башҡорт теленең нормаларын үтән уҡыу һәм һөйләү, әңгәмәселәренең телмәрендә был нормаларҙың үтәлешен баһалау (программала бирелгән күләм кимәлендә);
-белмәгән осраҡта һүҙлектән йәки дәреслектән дөрөҫ әйтелеш нормаларын үҙаллы табыу йәки уҡытыусыға мөрәжәғәт итеү.
Һүҙ составы

Башланғыс  класты тамамлаусы уҡыусы түбәндәге компетентлыҡҡа эйә
була
-үҙгәрмәүсе һәм үҙгәреүсе һүҙҙәрҙе айырыу;
-тамырҙаш һүҙҙәрҙе һәм һүҙ формаларын таныу;
-һүҙҙәрҙә тамыр, яһаусы һәм үҙгәртеүсе ялғауҙарҙы табыу.
Башланғыс класты тамамлаусы уҡыусы һүҙҙәрҙе составы буйынса тикшерә белергә, анализ яһарға өйрәнеү мөмкинселегенә әйә була.
Лексика

Башланғыс класты тамамлаусы уҡыусы түбәндәге компетентлыҡҡа эйә булырға тейеш:
-һүҙҙең мәғәнәһен дөрөҫләү, кәрәк булған һүҙҙе айырып алыу;
-һүҙҙең мәғәнәһен текст буйынса йәки аңлатмалы һүҙлек буйынса дөрөҫләү
Уҡыусы өйрәнергә мөмкинселек ала:
-бер төрлөлөктә назат булыу маҡсатында тейешле синонимдарҙы табыу һәм ҡулланыу;
-сағыштырыу һәм теүәл характеристика биреү өсөн антонимдар ҡулланыу;
-текстағы телмәрҙә ҡулланылған тура һәм күсмә мәғәнәле һүҙҙәрҙе таныу;
- ябай фразеологик берәмектәрҙең мәғәнәһен аңлау һәм уларҙы телмәрҙә
ҡулланыу;
-һүҙҙәрҙе урынлы йәки урынһыҙ ҡулланыуҙы баһалай белеү;
-аралашыу мәсьәләһен урынлы хәл итеү маҡсатында тәҡдим ителгән һүҙҙәрҙең тейешлеһен һайлалалыу.
Морфология

Башланғыс класты тамамлаусы уҡыусы түбәндәге компетентлыҡҡа эйә буллырға тейеш:
-исемдең һанын, затын, килешен, һөйләмдәге урынын билдәләү, исемдәргә морфологик анализ яһау;
-сифаттарҙың төрөн, дәрәжәһен билдәләү, уларға морфологик анализ яһау;
-ҡылымдың грамматик билдәләрен: һөйкәлешен, заманын, затын билдәләү, морфологик анализ яһау;
-рәүештәрҙең грамматик билдәләрен таныу: үҙгәрмәүсе үҙ төркөмөн,төрөн, дәрәжәһен белеү;
-алмаштарҙың грамматик билдәләрен таныу: һанын, затын;
-һандарҙың грамматик билдәләрен белеү: төрөн, төркөмсәләрен һ. б.
3. Календарь-тематик план (4 класс)
	№
	Дәрестең темаһы
	Д\һ
	Иҫкәрмә

	
	
	
	

	1
	Телмәр үҫтереү. һаумы, мәктәп.
	1
	

	2
	Фонетика. Өн һәм хәреф.
	1
	

	3
	Һүҙҙәргә фонетик анализ.
	1
	

	4
	Һүҙҙәрҙә я, е, ё, ю хәрефтәренең яҙылышы.
	1
	

	5
	Ҡушма һүҙҙәрҙең дөрөҫ яҙылышы.
	1
	

	6
	Ҡуш тартынҡыларҙың дөрөҫ яҙылышы.
	1
	

	7
	Ярҙамсы  һүҙҙәрҙең дөрөҫ яҙылышы.
	1
	

	8
	Инеш диктант.
	1
	

	9
	Хаталар өҫтөндә эш. Нимә ул һөйләм.  Баш һәм эйәрсән киҫәктәр.
	1
	

	10
	Тарҡау һәм йыйнаҡ һөйләмдәр.
	1
	

	11
	Һөйләмдең тиң киҫәктәре.
	1
	

	12
	Телмәр үҫтереү. Инша “Алтын көҙ”  картинаһы буйынса эш.
	1
	

	13
	Хаталар өҫтөндә эш.  Контроль күсереп яҙыу.
	1
	

	14
	Нимә ул морфология?  Нимә ул исем?  
	1
	

	15
	Исем. Һөйләмдә исемдәрҙе билдәләү. Яңғыҙлыҡ һәм уртаҡлыҡ исемдәр.
	1
	

	16
	Исемдәрҙең һан менән  үҙгәреше.
	1
	

	17
	Исемдәрҙең эйелек заты менән үҙгәреше.
	1
	

	18
	Телмәр үҫтереү. Изложение. «Иламаҫ».
	1
	

	19
	Исемдең килеш менән үҙгәреүе.
	1
	

	20
	Исемдәрҙә ҡалын һәм нәҙек ялғауҙар.
	1
	

	21
	Рус теленән ингән һүҙҙәрҙә ялғауҙар яҙылышы.
	1
	

	22
	Исемгә морфологик анализ.
	1
	

	23
	Диктант. Исем. (беренсе сирек)
	1
	

	24
	Хаталар өҫтөндә эш. Ҡабатлау. Исем.
	1
	

	25
	Телмәр үҫтереү. Һүрәт буйынса инша «Ҡыш».
	1
	

	26
	Хаталар өҫтөндә эш. Нимә ул алмаш? 
	1
	

	27
	Зат алмаштары. Эйәлек заты алмаштары.
	1
	

	28
	Һорау һәм күрһәтеү алмаштары.
	1
	

	29
	Телмәрҙә алмаштарҙы табыу. Килеш менән үҙгәртеү.
	1
	

	30
	Алмашҡа морфологик анализ.  
	1
	

	31
	Диктант. Алмаш.
	1
	

	32
	Хаталар өҫтөндә эш. Нимә ул сифат?
	1
	

	33
	Тамыр һәм яһалма сифаттар.
	1
	

	34
	Сифат дәрәжәләре.
	1
	

	35
	Төп һәм шартлы сифаттар. 
	1
	

	36
	Контроль күсереп яҙыу.
	1
	

	37
	Сифаттың һөйләмдең роле.
	1
	

	38
	Сифатҡа морфологик анализ. 
	1
	

	39
	Диктант. Сифат (икенсе сирек).
	1
	

	40
	Хаталар өҫтөндә эш. Нимә ул рәүеш? Уның яһалышы.
	1
	

	41
	Рәүеш төркөмсәләре.
	1
	

	42
	Рәүеште сифат менән сағыштырыу..
	1
	

	43
	Рәүешкә морфологик анализ.
	1
	

	44
	Диктант. Рәүеш.
	1
	

	45
	Хаталар өҫтөндә эш. Нимә  ул ҡылым?
	1
	

	46
	Ҡылымдарҙың яһалашы.
	1
	

	47
	Ҡылымдарҙың заман менән үҙгәреше.
	1
	

	48
	Үткән заман ҡылымдарының үҙгәреше.
	1
	

	49
	Хәҙерге заман ҡылымдарының үҙгәреше.
	1
	

	50
	Киләсәк заман ҡылымдары.
	1
	

	51
	Телмәр үҫтереү.

Изложение «Сәйер ҡош».
	1
	

	52
	Ҡылым һөйкәлештәре.Бойороҡ һөйкәлеше ҡылымдарының үҙгәреше.
	1
	

	53
	Хәбәр һөйкәлеше ҡылымдарының үҙгәреше.
	1
	

	54
	Хәбәр һөйкәлеше ҡылымдарының үҙгәреше.
	1
	

	55
	Шарт һөйкәлеше ҡылымдары.
	1
	

	56
	Теләк һөйкәлеше ҡылымдары.
	1
	

	57
	Ҡылымға морфологик анализ.
	1
	

	58
	Диктант. Ҡылым.
	1
	

	59
	Хаталар өҫтөндә эш. Ҡабатлау. Ҡылым.
	1
	

	60
	Һан төркөмсәләре.
	1
	

	61
	Һанға морфологик анализ.
	1
	

	62
	Тура һәм күсмә мәғәнәле һүҙҙәр.Омонимдар. Синонимдар. Антонимдар. Нығынған һүҙбәйләнештәр.
	1
	

	63
	Контроль изложение.

 «Утрауҙағы ҡуян».
	1
	

	64
	Хаталар өҫтөндә эш. Ҡабатлау.
	1
	

	65
	Фонетика. Һүҙьяһалыш. Күсереп яҙыу.
	1
	

	66
	Һөйләм.
	1
	

	67
	Йыллыҡ диктант.
	1
	

	68
	Хаталар өҫтөндә эш. Үтелгәндәрҙе системаға һалыу.
	1
	


ПРИЛОЖЕНИЕ

Яҙма эштәрҙе баһалау нормалары
Контроль күсереп яҙыу текстарын баһалау
Башҡорт телен дәүләт теле булараҡ өйрәнеүсе уҡыусылар өсөн дәрестәрҙә  текстарҙы  күсереп  яҙыу киң ҡулланыла. Уҡыусылар  дөрөҫ яҙыу ҡағиҙәләрен иҫкә төшөрәләр, бигерәк тә башҡорт телендәге үҙенсәлекле  хәрефтәрҙе, үтелгән  орфограмманы ғәмәлдә ҡулланырға, һүҙҙәрҙе юлдан-юлға дөрөҫ күсерергә, һүҙҙәрҙе  уҡып  яҙма телмәрҙә хатаһыҙ  яҙырға өйрәнәләр. Күп тапҡырҙар яҙыу һөҙөмтәһендә, балаларҙа дөрөҫ яҙыу күнекмәләре барлыҡҡа килә. Шулай уҡ күсереп яҙыу эше  уҡыусыларҙың  иғтибарын, хәтерен  үҫтереүгә булышлыҡ итә. 

Күсереп  яҙыу текстары дәрестә үтелгән грамматик һәм лексик темалар менән бәйле алына.  Күсереп  яҙғанда  текст һәр уҡыусының алдында булырға тейеш. Индивидуаль карточкалар, дәреслектән күнегеүҙәр алынырға мөмкин.  Әгәр ҙә өҫтәлмә эш алынмаһа, күсереп яҙыу тексы бер генә билдә менән баһалана.

 «5» билдәһе  төҙәтеүҙәр, бысратыуҙар булмаған, йә 1 пунктуацион хата булған эшкә,

«4» билдәһе 2 орфографик, 3 пунктуацион йә 1 орфографик, 4 пунктуациоң, йә орфографик хатаһыҙ, 6 пунктуацион хатаһы булған  эшкә ҡуйыла. Әгәр хаталар араһында бер типтағылар булһа, 3 орфографик хаталы эшкә лә «4» билдәһе ҡуйырға мөмкин.     

«3» билдәһе 3 орфографик, 4 пунктуацион йә 7 пунктуацион хаталы эшкә ҡуйыла. Әгәр эштә өс бер типтағы хата ебәрелһә, 2 орфографик, 4 пунктуацион хаталы эшкә лә «3» билдәһе ҡуйырға мөмкин. 

«2» билдәһе 6 орфографик,  8 пунктуацион йә 10 пунктуацион хатаһы булған  эшкә  ҡуйыла. Хаталар һаны 8  орфографик  хатанан  да артып китһә, «1» билдәһе ҡуйыу уҡытыусы ҡарамағында.
Әгәр тексты  күсереп  яҙыуҙан һуң өҫтәмә грамматик, орфографик, лексик эштәр тәҡдим ителһә, уларҙың һәр береһе айырым баһалана.

 Грамматик биремдәрҙе баһалағанда түбәндәгеләрҙе иҫәпкә алыу тәҡдим ителә: 

«5» билдәһе бөтә эште лә теүәл йә бер хата булғанда, 

«4» билдәһе эштең яртыһынан күберәге дөрөҫ эшләнгәндә, 

«3» билдәһе яртыһынан әҙерәге дөрөҫ әшләнгәндә, 

«2» билдәһе бер эш тә дөрөҫ эшләнмәгәндә ҡуйыла.

Диктанттарҙы баһалау
Уҡытыусы  тексты уҡып сыға. Өйрәнелмәгән орфограммалы һүҙҙәр алдан уҡ таҡтала яҙылған булырға тейеш. Уҡытыусы синыфтың әҙерлегенә ҡарап, әйтеп яҙҙырыу темпын үҙе билдәләй.
Тексты орфоэпия, әҙәби тел нормаларына ярашлы уҡыу талап ителә. Уҡытыусыға ярҙам итеү маҡсатында йыйынтыҡ авторҙары текстар аҙағында грамматик эш төрҙәре тәҡдим итәләр.
Диктант яҙылып бөткәс, уҡыусыларға тексты уҡып һәм тикшереп сығыу рөхсәт ителә. Ләкин диктантты баштан уҡ уйлап, аңлап, иғтибарлы яҙырға өйрәтергә һәм һуңғы тикшертеү менән мауыҡмаҫҡа кәрәк. Уҡытыусы тексты икенсе тапҡыр тулы килеш уҡып сыҡҡас , грамматик эш тәҡдим ителергә тейеш.
Контроль диктантты тикшергәндә, түбәндәге хаталар төҙәтелә, ләкин баһалағанда иҫәпкә алынмай:

1) мәктәп программаһына индерелмәгән ҡағиҙәгә яҙылыштар; 

2) әле үтелмәгән ҡағиҙәгә яһалған хаталар; 

3) автор ҡуйған ҡатмарлы пунктуацияға хаталар; 

4) механик рәүештә бер хәреф урынына икенсеһен яҙыу (мәҫәлән: ата урынына аша).
Диктантҡа билдә ҡуйғанда шулай уҡ хаталарҙың характерына иғтибар итергә кәрәк. Хаталарҙы иҫәпләгәндә тупаҫ булмағандары, йәғни грамоталылыҡты билдәләү өсөн әһәмиәте юҡтары, айырым билдәләнә. Бындай хаталарҙың икеһе берәүгә иҫәпләнә.
Түбәндәге хаталар тупаҫ булмаған хаталарға инә:

 1) ҡағиҙәләрҙең иҫкәрмәләренә ҡараған хаталар; 

2) бәйләү юлы менән яһалған ҡушма яңғыҙлыҡ атамаларҙа ҙур хәрефтең яҙылышына хаталар; 

3) бер тыныш билдәһе урынына икенсеһен ҡуйыу; 

4) үҙләштерелгән һүҙҙәрҙең ялғауҙары яҙылышына хаталар.
Әгәр ҙә өҫтәлмә эш алынмаһа, диктант бер генә билдә менән баһалана.

 «5» билдәһе — тупаҫ булмаған 1 орфографик, 2 пунктуацион хата булған эшкә,

«4» билдәһе 4 орфографик, 3 пунктуацион йә 1 орфографик, 6 пунктуациоң, йә орфографик хатаһыҙ, 7 пунктуацион хатаһы булған диктантҡа ҡуйыла. Әгәр хаталар араһында бер типтағылар булһа, 5 орфографик хаталы эшкә лә «4» билдәһе ҡуйырға мөмкин.     

«3» билдәһе 6 орфографик, 6 пунктуацион йә 3 орфографик, 9 пунктуацион, йә 12 пунктуацион хаталы эшкә ҡуйыла. Әгәр эштә өс бер типтағы хата ебәрелһә, 8 орфографик, 8 пунктуацион хаталы эшкә лә «3» билдәһе ҡуйырға мөмкин. 

«2» билдәһе 9 орфографик, 9 пунктуацион йә 8 орфографик, 10 пунктуацион хатаһы булған диктантҡа ҡуйыла. Хаталар һаны 15 орфографик хатанан да артып китһә, «1» билдәһе ҡуйыу уҡытыусы ҡарамағында.
Әгәр контроль диктанттан һуң өҫтәмә грамматик, орфографик, лексик эштәр тәҡдим ителһә, уларҙың һәр береһе айырым баһалана.

 Грамматик биремдәрҙе баһалағанда түбәндәгеләрҙе иҫәпкә алыу тәҡдим ителә: 

«5» билдәһе бөтә эште лә теүәл йә бер хата булғанда, 

«4» билдәһе эштең яртыһынан күберәге дөрөҫ эшләнгәндә, 

«3» билдәһе яртыһынан әҙерәге дөрөҫ әшләнгәндә, 

«2» билдәһе бер эш тә дөрөҫ эшләнмәгәндә ҡуйыла.
Иншаларҙы һәм изложениеларҙы баһалау
Инша һәм изложениелар яҙҙырыу аша уҡыусыларҙың:

1) теманы аса белеүе, тел сараларын инша йәки изложениеның темаһына һәм уларҙағы төп фекерҙе аңлатыу бурыстарына ярашлы һайлай белеүе,

2) яҙғанда, грамматик нормаларға һәм дөрөҫ яҙыу ҡағиҙәләренә таянып эш итеүе тикшерелә. Шуның өсөн иншаға ла, изложениеға ла һәр ваҡыт ике билдә ҡуйыла. Беренсе билдә менән- уларҙың йөкмәткеһе һәм телмәр төҙөлөшө, икенсе билдә менән грамоталылыҡ кимәле баһалана.

	Инша һәм изложениеларҙы баһалау
Билдәләр

Баһалауҙың төп критерийҙары

Йөкмәтке һәм телмәр

грамоталылыҡ

«5»

1.Эштең йөкмәткеһе темаға тулыһынса тап килә.

2.Фактик хаталар юҡ.

3.Йөкмәтке эҙмә-эҙлекле асыла.

4.Эштең һүҙлеге бай.

5.Стиль һәм мәғәнәүи яҡтан текст камил.Эштә йөкмәтке яғынан-5,телмәр яғынан 5 кәмселек булырға мөмкин.

3 орфографик,  3 пунктуацион йә 4 грамматик хата булыуы мөмкин.

“4”

1.Эштең йөкмәткеһе нигеҙҙә темаға тура килә(бер ни тиклем тайпылыштар бар).

2.Йөкмәтке дөрөҫ,ләкин ҡайһы бер фактик,һөйләм төҙөлөшөндә хаталар бар.

3.Фекер ебендә бер ни тиклем эҙмә-эҙлелек боҙолған.

4.Ҡайһы бер осраҡта һүҙҙәрҙең ҡулланылышында хата китеүе мөмкин.

5.Эштең стиле ярайһы уҡ төҙөк һәм мәғәнәле.Дөйөм алғанда,эштең йөкмәткеһендә 8,телмәрендә 8 кәмселек булыуы мөмкин.

7 орфографик,6 пунктуацион йәки 2 орфографик,

13 пунктуацион,

5  грамматик хата
“3”

1.Эш теманан байтаҡ ҡына ситкә тайпылған.

2.Эштең йөкмәткеһе нигеҙҙә дөрөҫ,ләкин фактик,һөйләм төҙөлөшөндә хаталар байтаҡ.

3.Эҙмә-эҙлелек тулыһынса һаҡланмай,һүҙҙәрҙең ҡулланылышында хаталар бар.

4.Эштә йөкмәтке яғынан -15,телмәре яғынан15 хата булыуы мөмкин.

10 орфографик,13 пунктуацион,

8 грамматик хата
“2”

1.Эш теманы асмай.

2.Бик күп фактик,һүҙҙәр ҡулланылышында хаталар ебәрелгән.

3.Эштең бөтә өлөштәрендә лә фекерҙең эҙмә-эҙлелеге боҙолған,һөйләмдәр урынлы ҡулланылмаған,бәйләнеш юҡ.

4.Эштең йөкмәткеһендә-20,телмәрендә-20-нән күберәк хата ебәрелгән.

12-15орфографик,10 пунктуацион,12 грамматик хата .


	
	


Контроль күсереп яҙыу

№1

Контроль күсереп яҙыу.
Минең йортом.

   Беҙҙең ауыл урман араһында урынлашҡан. Беҙҙең атайҙарыбыҙ һәм ағайҙарыбыҙ урман хужалығында эшләйҙәр. Уҡыусылар урманды һаҡлауҙа әүҙем ҡатнашалар. Ҡырҡылған урман урынына ҡарағай, шыршы ағастары ултыртабыҙ. Урманды ҡороған ботаҡтарҙан һәм япраҡтарҙан таҙартабыҙ. Көҙ көнө ағас орлоҡтары йыябыҙ. Орлоҡтарҙы посылка менән мәктәптәргә ебәрәбеҙ. Был эштәребеҙ өсөн беҙгә  урман хужалығы эшселәре рәхмәт әйтәләр, бүләктәр бирәләр.

№2

Контроль күсереп яҙыу.
Йыл миҙгелдәре. Көҙ.

    Сентябрь, октябрь, ноябрь – көҙ айҙары. Көҙ көндәр ҡыҫҡара, төндәр оҙая. Ҡайын, йүкә, саған ағастары япраҡтарын ҡоялар. Тәүлекләп, аҙналап ямғырҙар яуа. Һалҡын елдәр иҫә. Ҡоштар йылы яҡтарға китәләр. Беҙҙә ҡышлаусы ҡоштар ғына ҡала. Ҡуяндар, тейендәр һәм башҡа йәнлектәр йөндәрен алыштыралар. Баҫыуҙарҙа уңыш йыйыу тамамлана. Көҙ аҙағында төньяҡтан беҙгә ҡыҙылтүштәр осоп киләләр.

№3

Контроль күсереп яҙыу.
Яҙғы каникулда.

    Быйыл ҡыш бик һалҡын булды. Тик яҙғы каникулда ғына көндәр бер аҙ йылынды. Беҙ бер аҙна ял иттек. Был ваҡытты бушҡа үткәрмәнек. Ҡар иреүен, йылғала боҙ китеүен, ағастарҙың бөрөләнеүен күҙәттек. Башта ҡар аҡрын ирене. Төндә, иртәнсәк һәм кистәрен һыуыҡ булды. Аҙаҡ туңдырмай башланы.

    Каникул көндәрендә беҙҙең мәктәптең ике уҡыусыһы район үҙәгендә слетта булып ҡайтты. Беҙ бергәләп кино ҡараныҡ, ата-әсәләргә концерт күрһәттек, китаптар уҡыныҡ.Каникул күңелле үтте. Хәҙер яңы көс менән уҡый башланыҡ. Беҙ бөтәбеҙ ҙә яҡшы уҡыйбыҙ.

№4

Контроль күсереп яҙыу.
Джинсы.
      Джинсы – кизе-мамыҡ туҡыманан тегелгән тығыҙ салбар. Уны Леви уйлап табып, эш кейеме итеп 1853 йылда  беренсе тапҡыр донъяға  сығарған. Тарихсыларҙың мәғлүмәттәре буйынса, тағы ла итальян матростары ҡаты киндер салбар кейгән. Ул елкән тегеү өсөн елкәнле флот  туҡымаһы булған.

    “Ыштан булһа, шундай булһын” - тип әйткән Дженес. Генуя ҡалаһында итальян һүҙенән килеп сыҡҡан был исем. Унда елкән тегеү өсөн туҡыма етештергәндәр.

    Шулай уҡ калын  һәм ҡаты  кизе-мамыҡтан яһалған туҡыманы Американың Техас штатындағы көтөүселәр (ковбойҙар) кейгән. Һуңынан ул махсус эш кейеме булараҡ ҡулланылған.

   Ә хәҙер джинсы бөтә төр халыҡтың төп һәм модалы кейеменә әүерелде.
Диктанттар
Инеш диктант

Төнгө тынлыҡ.

Бөтә донъя төнгө тынлыҡҡа сумған. Күктә тулы ай йөҙә, аҡ болоттар урала, йондоҙҙар емелдәшә. Һыу буйындағы бөҙрә талдар тынып ҡалған. Һыуҙа өйрәктәр ҙә, ҡаҙҙар ҙа күренмәй. Йылға әкрен генә ағыуын дауам итә. Урамдарҙағы һылыу ҡайындар, ялбыр сағандар уйға сумғандар. Кешеләр татлы йоҡоға талған. Ҡураларҙы һаҡлаған эттәр ҙә тынып ҡалғандар. Улар ҙа төнгө тынлыҡты һаҡлай. Тик һирәк – һаяҡ ат кешнәгән тауыштар ғына төнгө тынлыҡты боҙа.

Эш төрҙәре.

1.Беренсе һөйләмдең баш һәм эйәрсән киҫәктәрен билдәләргә.
2. Текстағы ярҙамсы һүҙҙәрҙең аҫтына һыҙырға.

Диктант. Исем. (беренсе сирек)
Ноябрь.

Ноябрь – көҙҙөң һуңғы айы. Иртәнсәк һәм кистәрен бик һыуыҡ була. Көслө елдәр иҫә. Ел ағастарҙың һуңғы япраҡтарын ҡоя. Ҡар төшкәнгә тиклем, төндәр бик ҡараңғы була. Күлдәр һәм быуалар боҙ менән ҡаплана. Ноябрҙә һуңғы өйрәктәр көньяҡҡа китеп бөтә. Сөнки, күлдәр туңғас, улар үҙҙәренә ем таба алмайҙар. Баҡсаларҙа, өй тирәләрендә ҡыҙылтүштәр күбәйә. Улар миләш емештәре менән туҡланалар. Ноябрь аҙағына баҫыуҙарҙы, яландарҙы ҡар ҡаплай. Ҡоштарға ем табыуы ауырлаша. Ҡоштар ҡауын, ҡарбуз орлоҡтарын, көнбағышты яраталар. Һеҙ уларҙы әҙерләнегеҙме?
Эш төрҙәре.

1. Ҡушма исемдәрҙе айырып яҙырға.
2. Ноябрь һүҙен килеш менән үҙгәртергә.

Диктант. Алмаш.
Тоғро дуҫ.

Һалҡын ҡыш ине. Иртәнсәк Булат икенсе ауылға мәктәпкә китте. Уның артынан Аҡбай эйәрҙе.

Көтмәгәндә күҙ асҡыһыҙ буран башланды. Булат юлды юғалтты. Улар оҙаҡ аҙашып йөрөгәндән һуң, урманға килеп инделәр. Тирләгән, арыған Булат ағас төбөнә ултырҙы. Аҡбай өрә башланы. Уның тауышы йыраҡҡа яңғыраны.

Утынға килгән Биктемер бабай атын эт өргән яҡҡа борҙо. Өшөгән, арыған Булатты ул ауылына алып ҡайтты.Тоғро дуҫы Булатты шулай бәләнән ҡотҡарҙы.
Эш төрҙәре.

1. Икенсе һөйләмдә эйә менән хәбәрҙе билдәләргә.
2. Мин һүҙен килеш менән үҙгәртергә.

Диктант. Сифат (икенсе сирек).
Тейен нисек ҡышлай?
Ҡышҡы һыуыҡтар һәм бурандарҙа тейен ояһына йәшенә. Ул ояһын ағас ҡыуышына яһай. Оя ҡоштарҙыҡына оҡшай, ләкин шар кеүек йомро эшләнә. 

Ояла йылы, йомшаҡ була. Инеү өсөн ҡалдырылған тишекте тейен эстән ҡаплап ҡуя. Унан бөгәрләнеп ята ла оҙон ҡойроғон өҫтөнә ябына.

Тышта ел ыжғыра, буран олой. Тейен рәхәтләнеп йоҡлай бирә. Буран туҡтағас, ағастан ағасҡа һикереп аҙыҡ эҙләй.

Ҡышҡы аҙыҡты тейен көҙҙән әҙерләй. Ағас ҡыуышына төрлө бәшмәктәр, сәтләүектәр, бөрөләр ташый. Тейен шуларҙы табып ашай.

Эш төрҙәре.

1. Беренсе һөйләмдә эйә менән хәбәрҙе билдәләргә.

2. Сифаттарҙың аҫтына тулҡынлы һыҙыҡ һыҙырға.
Диктант. Рәүеш.
Яҙғы каникулда.

Быйыл ҡыш бик һалҡын булды. Тик яҙғы каникулда ғына көндәр бер аҙ йылынды. Беҙ бер аҙна ял иттек. Был ваҡытты бушҡа үткәрмәнек. Ҡар иреүен, йылғала боҙ китеүен, ағастарҙың бөрөләнеүен күҙәттек. Башта ҡар аҡрын ирене. Төндә, иртәнсәк һәм кистәрен һыуыҡ булды. Аҙаҡ туңдырмай башланы.
Каникул көндәрендә беҙҙең мәктәптең ике уҡыусыһы район үҙәгендә слетта булып ҡайтты. Беҙ бергәләп кино ҡараныҡ, ата – әсәләргә концерт күрһәттек, китаптар уҡыныҡ. Каникул күңелле үтте. Хәҙер яңы көс менән уҡый башланыҡ. Беҙ бөтәбеҙ ҙә яҡшы уҡыйбыҙ.
Эш төрҙәре.

1. Рәүештәрҙең аҫтына өҙөк һыҙыҡ һыҙырға.
2. Элек, һыуыҡ, оҙаҡ һүҙҙәренә ҡапма – ҡаршы мәғәнәле һүҙҙәр яҙырға.

Диктант. Ҡылым.
Ҡара алтын. 
Нефтте  халыҡ ҡара алтын менән сағыштыра. Был юҡҡа ғына түгел. Нефттән төрлө нәмәләр эшләнә. Бензин, кәрәсин, мазут кеүек яғыулыҡ майҙанынан тыш, унан ер ашлау өсөн химикаттар алына. Беҙҙең күлдәктәргә, костюм, кофта һәм ойоҡтарға ла нефттән алынған ептәр ҡушыла.

Башҡортостандың көнбайыш һәм төньяҡ райондарында нефть һәм газ ятҡылыҡтары табылды. Бында нефтселәр һәм геологтар ҡалаһы төҙөлдө. Ҡаланың тирә – яғында нефть вышкалары һәм газ факелдары күп. Был ҡаланы, нефть һәм Кама йылғаһына арнап, Нефтекамск тип атанылар.
Эш төрҙәре.

1. Ни эшләй? ни эшләне? һорауҙарына яуап булған ҡылымдарҙың аҫтына һыҙырға.  Уларҙың һанын, заманын билдәләргә.
Диктант. Һан. (өсөнсө сирек)
Тумыртҡа.

Һеҙҙең ҡыш көнө урманда булғанығыҙ бармы? Унда иртәнән кискә тиклем тумыртҡа туҡылдай. Тумыртҡалар йыл буйы урман ҡоротҡостары менән көрәшәләр.Тумыртҡа ҡойроғон ағасҡа терәй, тырнаҡтары менән йәбешә һәм ағасты туҡылдата. Оҙон һәм үткер суҡышы менән ағас ҡайырын тишә. Шундай уҡ оҙон һәм лайлалы теле менән ундағы төрлө ҡуңыҙҙарҙы, бөжәктәрзе тартып сығара. Тумыртҡаның көнөнә 750-800 ҡоротҡосто йә 500-ҙән күберәк май ҡуңыҙын юҡ итеүен күҙәткәндәр. Тумыртҡа – кешеләрҙең дуҫы. Ул һау, таҙа ағасты бер ваҡытта ла тишмәй, тик ауырыу ағастарҙы ғына дауалай.
Эш төрҙәре.

1. Икенсе һөйләмдең баш һәм эйәрсән киҫәктәрен билдәләргә.

2. 1 -10,20,30,40,50,60,70…100 һандарын һүҙҙәр менән яҙырға.
Диктант. Һөйләм.
Пассажирҙар рәхмәте.

Булат тимер юл буйында йәшәй. Көндәрҙең береһендә ул мәктәптән ҡайтыр килә ине. Көтмәгәндә уның күҙенә һынған рельс күренде. Оҙаҡламай ошо юлдан пассажир поезы үтергә тейеш. Булат ҡулъяулығын болғар алға табан йүгерҙе. Бына поезд күренде. Булат ҡулъяулығын бер туҡтауһыҙ болғай, ҡулы менән арттағы юлды күрһәтә. Машинист уны күрҙе һәм поезды туҡтатты. Вагон ишектәренән бер-бер артлы пассажирҙар төштөләр.Улар Булатҡа рәхмәт әйттеләр. Тиҙҙән рельс төҙәтелде һәм поезд алға китте. Булат күп халыҡты һәләкәттән ҡотҡарҙы.
Эш төрҙәре.

1. Текстағы һөйләмдәрҙә эйә менән хәбәрҙе билдәләргә.

Йыллыҡ диктант.
Икмәк тураһында уйҙар.

Беҙҙең илебеҙ икмәккә ярлы түгел. Магазиндарҙа төрлө печенье, булкалар, бойҙай һәм арыш икмәктәре һатыла. Икмәк – ул йәшәү көсө, ҙур еңеү, бөйөк бәхет! 
Ләкин игенде үҙе үҫтермәгән, аслыҡты күрмәгән ҡайһы берәүҙәр икмәктең ҡәҙерен белмәй. Сүплектәрҙә, урамдарҙа икмәк һыныҡтарын осратырға мөмкин. Шуға оло быуын кешеләренең эсе боша.

Икмәк үҫтереү еңел түгел. Икмәк үҫтереүҙә игенсенең генә түгел, шахтерҙың, нефтсенең, машина төҙөүсенең, йәғни бөтә эшселәрҙең хеҙмәте бар. Икмәк – бөтә халыҡ байлығы. Уны баһаларға, хөрмәтләргә, һаҡларға кәрәк!

Эш төрҙәре.

1. Еңеү,  иген, төҙөү һүҙҙәренә яһаусы ялғауҙар ҡушып, яһалма исем яһап яҙырға.
2. Ҡылымдарҙың аҫтына һыҙырға.

3. Сифаттарҙың аҫтына тулҡынлы һыҙыҡ һыҙырға.
1

